
				Chesta paggena è stata leggiuta du' vote e mo è fernuta. 


Guardeme assai! Dint’a chist’uocchie d’angelo

cchiù care de nu suonno ’e sentimento,

veco passà, comm’a nu velo, ’e llacreme;

e dint’ ’o core na tristezza sento...

Guardeme assai! Chesti guardate traseno

comm’a ddoi spate, dint’ ’o core mio...

Guardeme sempe, pecchè mo’ fernesceno

sti juorne belle, e nce dicimmo: addio!

Tu, che st’ammore mio nun vuo’ sentere,

siente nu poco, almeno, a stu delore!

No, cierti ccose non se ponno dicere

si nun sagliene nette ’a dint’ ’o core!

  				Urtemo cagnamiento 'o 28 set 2019, a 'e 22:26
  		
  		 
 
  	

  
	
			
			
	    Lingue

	    
	        

	        

	        Sta paggena nun è a disposizione dint'a ll'ati llengue.

